
Պատնեշների կիրառումը որպես `  սոցիալական/ֆիզիկական հեռավորության պահպանման վերահսկման 
ինժեներական լուծում 

 

 

 

Այս ուղեցույցի նպատակն է նկատառուներ տրամադրել մանրածախ սննդի հաստատությունների 

ինչպես ներսում, այնպես էլ դրսում, ֆիզիկական պատնեշների գործածման վերաբերյալ, որոնք 

COVID-19-ի վերականգնման փուլերի ընթացքում կծառայեն որպես ֆիզիկական տարածական 

հեռավորթյունը լրացնող ինժեներական վերահսկման մեթոդ: 

1. Պատնեշների նպատակը՝ որպես վերահսկողության միջոց: Ֆիզիկական տարածական 

հեռավորության պահպանման նպատակը հիվանդության փոխանցումը կանխելն է: 

Անթափանց պատնեշների կիրառումը կարող է հանդիսանալ վերահսկման ինժեներական 

լուծում, որը կիրառելու դեպքում լրացուցիչ պաշտպանություն եք տրամադրում և՛ 

հաճախորդներին, և՛ աշխատակիցներին:  

2. Պատնեշների ֆիզիկական հատկությունները: Պատնեշները պետք է պատրաստված 

լինեն անջրաթափանց, մաքրվող և ամուր նյութերից, որոնք կարելի է հաճախակի մաքրել և 

ունենան համապատասխան բարձրություն և լայնություն՝ կաթիլները պահելու համար 

(օրինակ՝ օրգանական ապակուց): Պատնեշները պետք է տեղադրվեն Հրդեհային և 

Շինարարական օրենքների պահանջներին համապատասխան, որպեսզի չխանգարեն 

օդափոխության կամ հրդեհային պաշտպանության համակարգերին:   

3. Մաքրում և ախտահանում:  Օրվա ընթացքում հաճախակի և ըստ անհրաժեշտության 

մաքրեք և ախտահանեք պատնեշները՝ օգտագործելով  Շրջակա Միջավայրի Պահպանության 

Գործակալության (EPA) ցանկում COVID-19-ի համար հաստատված նյութեր և հետևեք տվյալ 

ապրանքի օգտագործման ցուցումներին: https://www.epa.gov/pesticide-registration/listn-

disinfectants-use-against-sars-cov-2   

4. Բացօթյա ժաշել – Եթե մայթի վրա է, պետք է տրամադրվի առնվազն 6 ոտնաչափ 

բարձրությամբ անթափանց և մաքրվող պատնեշ՝ ճաշողներին հետիոտններից պաշտպանելու 

համար, եթե 6 ոտնաչափ սոցիալական/ֆիզիկական հեռավորություն հնարավոր չէ 

պահպանել: Խորհրդակցեք տեղական գոտիավորման մասնագետների հետ, եթե սեղանները 

դրվելու են մայթերին կամ կայանատեղիների տարածքում: Այլապես, բացօթյա սեղանների 

դեպքում, առնվազն 6 ոտնաչափ տարածական բաժանում պետք է լինի յուրաքանչյուր սեղանի 

միջև (6 ոտնաչափ հեռավորությունը պետք է չափել հաճախորդի դիրքից):  

5. Տաղավարների բարձրությունն ավելացնող պատնեշներ – Նահանգային ուղեցույցն 

ասում է. «Եթե սեղանները, աթոռները, տաղավարները և այլն հնարավոր չեն տեղաշարժել, 

օգտագործեք տեսողական ցուցումներ, ցույց տալու համար, որ դրանք չի կարելի օգտագործել 

կամ տեղադրեք օրգանական ապակուց կամ այլ տեսակի անթափանց ֆիզիկական 

պատնեշներ՝ հաճախորդների միջև վարակը նվազագույնի հասցնելու համար»: Անթափանց 

պատնեշները, որոնք առնվազն 6 ոտնաչափ բարձրություն ունեն (կամ ավելի բարձ են, եթե 

բարձր աթոռներ են օգտագործվում) տաղավարի /սեղանի հատակից, կարող են կիրառվել, երբ 

վերջիններս անշարժ ամրացված են հատակին և չեն կարող տեղաշարժվել՝ հաճախորդների 

միջև վարակը նվազագույնի հասցնելու համար:     

Պատնեշների կիրառումը որպես `  սոցիալական/ֆիզիկական հեռավորության պահպանման վերահսկման 
ինժեներական լուծում 

 

 

 

6. Աշխատողների աշխատակայանները բաժանող պատնեշներ: Դրամարկղերի, 

հյուրընկալ-մենեջերի պատվանդանի կամ սննդի և խմիչքների այլ սեղանների մոտ կարելի է 

Ֆիզիկական պատնեշներ օգտագործել այն աշխատակիցների համար, ովքեր սովորաբար 

սերտ շփվում են հաճախորդների հետ:   

Հավելյալ տեղեկությունների համար՝ խնդրում ենք զանգահարել Խորհրդատվական 
ծառայություններ՝ (888) 700-9995 հեռախոսահամարով: COVID-19-ի վերաբերյալ հավելյալ 
տեղեկությունների համար այցելեք http://publichealth.lacounty.gov կամ զանգահարեք Լոս Անջելես 
Շրջանի տեղեկատվական գիծ՝  2-1-1 համարով, որն աշխատում է օրը 24 ժամ:    

